Gwrthdaro buddiannau
Yn unol ag egwyddorion bywyd cyhoeddus Nolan rhaid i bobl mewn gwasanaethau cyhoeddus beidio â gwneud penderfyniadau i sicrhau buddion iddyn nhw eu hunain, eu teulu, neu ffrindiau yn ariannol, yn anariannol neu'n anuniongyrchol. Mae gan bob un ohonom ddyletswydd i ddatgan unrhyw fuddiannau preifat sy’n ymwneud â’n dyletswyddau cyhoeddus ac i gymryd camau i ddatrys unrhyw wrthdaro sy’n codi mewn ffordd sy’n diogelu budd y cyhoedd. Gall datgan a rheoli achosion o wrthdaro buddiannau liniaru’r risg o aelod yn ecsbloetio, neu’n cael ei weld yn ymelwa ar y system er budd personol, budd busnes neu fudd arall.  
Mae achosion o wrthdaro buddiannau yn gyffredin ac weithiau'n anochel. O’r herwydd, efallai na fydd yn bosibl neu'n ddymunol dileu'r risg o wrthdaro yn gyfan gwbl gan y gallai hyn fod yn niweidiol i ansawdd trafodaethau a phenderfyniadau lleol. Fodd bynnag, dylai'r materion hyn fod yn dryloyw.
Nid y buddiannau eu hunain yw'r broblem, a dim ond pan maent yn ymyrryd â'r broses o wneud y penderfyniadau gorau y mae buddiannau'n broblem.  
Cydnabod achosion o wrthdaro buddiannau 
Dylai aelodau ac arweinwyr y gydweithfa broffesiynol, y clwstwr a’r grpiau cynllunio trawsglwstwr ddatgan unrhyw fuddiant personol neu fuddiant busnes a allai ddylanwadu, neu y canfyddir ei fod yn dylanwadu, neu sydd wedi dylanwadu ar eu barn yng ngwaith y grwpiau hyn. 
Dylai hyn fod yn seiliedig ar yr hyn y gallai aelod rhesymol o'r cyhoedd ei ystyried yn achos o wrthdaro buddiannau. 
Gall gwrthdaro godi oherwydd busnes ariannol, gwleidyddol, proffesiynol neu bersonol unigolyn. Efallai y bydd gwrthdaro hefyd yn seiliedig ar berthynas yr aelod â pherthynas agos, partner, gweithiwr, neu gyflogwr.

Cyfrifoldeb personol 

Dylai aelodau gael eu harwain gan egwyddorion Nolan: 
· Anhunanoldeb - gweithredu er budd pob contractwr neu sefydliad yn yr ardal glwstwr
· Uniondeb - peidio â bod o dan unrhyw rwymedigaeth a allai ddylanwadu'n andwyol ar y broses o wneud penderfyniadau fel arweinydd neu aelod o gydweithfa, clwstwr neu grŵp cynllunio trawsglwstwr neu roi'r argraff o hyn.
· Gwrthrychedd - wrth wneud penderfyniadau, gweithredu'n deg a chyda'r dystiolaeth orau sydd ar gael.
· Atebolrwydd - bod yn atebol i’r cyhoedd, contractwyr, sefydliadau a chyrff cynrychioliadol eraill yn yr ardal glwstwr.
· Bod yn agored - bod yn agored â’r cyhoedd, contractwyr, sefydliadau a chyrff cynrychioliadol eraill yn yr ardal glwstwr
· Gonestrwydd - gweithredu gyda gonestrwydd a gwirionedd ym mhob gweithgaredd; ac 
· Arweinyddiaeth - hybu a chefnogi'r egwyddorion uchod trwy arweiniad a thrwy esiampl. 

Categorïau
Mae gwrthdaro buddiannau yn gyffredinol yn perthyn i'r categorïau canlynol:
· Personol a phenodol e.e. taliad uniongyrchol i unigolyn mewn perthynas â'r gwasanaeth dan sylw
· Personol ac amhenodol e.e. taliad uniongyrchol i unigolyn ond nid am y gwasanaeth dan sylw
· Amhersonol a phenodol e.e. taliad uniongyrchol i sefydliad yr unigolyn mewn perthynas â’r gwasanaeth dan sylw neu daliad i ffrind / perthynas am y gwasanaeth dan sylw
· Amhersonol ac amhenodol e.e. taliad uniongyrchol i sefydliad yr unigolyn ond nid am y gwasanaeth dan sylw neu daliad i ffrind / perthynas ond nid am y gwasanaeth dan sylw
· Unigolion fel defnyddwyr (h.y. cleifion) gwasanaethau gofal sylfaenol 

Datgan achos o wrthdaro buddiannau 
Ar ôl i achos o wrthdaro gael ei gydnabod, mae angen datgan hyn cyn gynted â phosibl.  Os oes newidiadau i achos o wrthdaro buddiannau a gofnodwyd, rhaid eu datgan er mwyn sicrhau bod yr achos cofrestredig o wrthdaro buddiannau yn parhau i fod yn gywir.
Dylai’r datganiad gynnwys:
· Dyddiad y datganiad 
· Manylion pob parti 
· Disgrifiad o'r gwrthdaro
· Yn cynnwys disgrifiad o'r gwrthdaro 
· Unrhyw waith a wnaed eisoes 
· Sut y mae'n berthnasol i waith y grŵp
Ym mhob cyfarfod dylai'r cadeirydd ofyn am ddatganiadau o wrthdaro buddiannau ar gyfer yr eitemau ar yr agenda. 
Cydnabyddir oherwydd natur y rôl a diben y mentrau cydweithredol a’r clystyrau y gall aelodau unigol wynebu rhywfaint o wrthdaro ar adegau mewn perthynas â’r cynigion a gyflwynir, gan effeithio'n uniongyrchol ar aelodau fel darparwyr gwasanaethau gofal sylfaenol.
Rheoli achosion o wrthdaro buddiannau
Cyfrifoldeb y cadeirydd yw penderfynu sut i reoli'r gwrthdaro.
Bydd y rheolaeth yn dibynnu ar statws y grŵp h.y. gwneud penderfyniadau, cynghori, ac ati ond rhaid rheoli pob achos yn ôl ei deilyngdod. 
Gall canlyniadau posibl datgan gwrthdaro buddiannau gynnwys: 
· Caniatáu cyfranogiad llawn os bernir mai’r person hwnnw yw’r aelod mwyaf addas o ran eu maes arbenigedd a bod y cadeirydd / arweinydd y gydweithfa o’r farn y byddant yn gweithredu er y budd gorau.
· Gall yr aelod barhau i gyfrannu at ddarn o waith ond ni all chwarae unrhyw ran yn y penderfyniad.
· Dileu’r aelod hwnnw’n llwyr o unrhyw fewnbwn, trafodaeth neu benderfyniad ar ddarn o waith penodol.
· Nid yw’r Aelod i dderbyn unrhyw bapurau mewn perthynas â’r mater.

Mae enghreifftiau yn cynnwys y canlynol (ond nid yw’n rhestr gyflawn)
	Achos o wrthdaro
	Rheoli

	Mae arweinydd cydweithfa yn ddeiliad contract / cyflogai contractiwr yn yr ardal trawsglwstwr a gallai elwa o allbwn gwaith trawsglwstwr, y tu hwnt i’r trefniadau cytundebol arferol.
	Caniateir i'r aelod gymryd rhan mewn trafodaethau ynglŷn â chynllunio strategol a datblygu maes gwasanaeth ond caiff ei eithrio rhag cymryd rhan mewn unrhyw bleidlais ar benderfyniad.

Sicrhau bod yr aelodau’n ddarostyngedig i drefniadau llywodraethu cyfrinachedd.


	Mae aelod o'r grŵp cynllunio trawsglwstwr yn gyflogai i sefydliad a allai elwa’n ariannol yn uniongyrchol o allbwn gwaith trawsglwstw.
	Caniateir i'r aelod gymryd rhan mewn trafodaethau ynglŷn â chynllunio strategol a datblygu maes gwasanaeth ond ni all gymryd rhan mewn unrhyw bleidlais ar benderfyniad.


Sicrhau bod yr aelodau’n ddarostyngedig i drefniadau llywodraethu cyfrinachedd.


	Mae pob aelod o gydweithfa’r contractwr yn ddeiliad contract neu’n gyflogai i gontractiwr sy’n darparu gwasanaethau yn yr ardal trawsglwstwr.
	Rôl y gydweithfa yw argymell i uwch swyddogion a rhoi rhaglenni y cytunwyd arnynt ar waith.

Gan nad nhw sy'n gwneud penderfyniadau gallant gymryd rhan yn y drafodaeth gydweithredol a'r argymhellion.


	Mae aelod yn gontractiwr neu’n gyflogai gwasanaeth a gomisiynir sy'n derbyn cyllid ar hyn o bryd ar gyfer gwasanaeth penodol ar wahân i ofynion cytundebol.  

Mae'r gwasanaeth yn destun trafodaeth a phenderfyniad ynglŷn â’i ddyfodol.

	Gall ddarparu gwybodaeth am y gwasanaeth. 
Nid yw'n cymryd rhan yn y drafodaeth na’r 
bleidlais.

	Mae aelod o’r gydweithfa yn gweithio ar gyfer corff corfforedig a fydd yn elwa nid yn unig yn yr ardal gyfagos ond hefyd yng Nghymru gyfan.

	Sicrhau bod yr aelodau’n ddarostyngedig i drefniadau llywodraethu cyfrinachedd.



	Mae aelod o’r gydweithfa yn berthynas agos i gontractiwr y mae ei wasanaeth yn destun trafodaeth a phenderfyniad ynglŷn â chyllid yn y dyfodol.

	Mesurau lliniaru wedi'u harwain gan fanylion penodol y berthynas.
Cofnodi’r asesiad a’r mesurau lliniaru.




Dylid cytuno ar broses ar gyfer rheoli achosion o dorri’r polisi gwrthdaro buddiannau.
Dylid cadw cofrestr o roddion a lletygarwch.

